
Муколамаи сиёсӣ оид ба пешгирии бемориҳои ғайрисироятӣ тавассути низоми озуқаворӣ ва чорабиниҳои бисёрсоҳавӣ
Шаҳри Душанбе, Ҷумҳурии Тоҷикистон, 15–16 октябри соли 2025
Вазорати тандурустӣ ва ҳифзи иҷтимоии аҳолии Ҷумҳурии Тоҷикистон дар ҳамкорӣ бо Дафтари минтақавии Ташкилоти Умумиҷаҳонии Тандурустӣ (ТУТ) дар Аврупо тавассути Ташаббуси Махсус оид ба бемориҳои ғайрисироятӣ ва инноватсия, 15-16 октябри соли 2025, Муколамаи Сиёси оид ба пешгирии бемориҳои ғайрисироятӣ тавассути низомҳои ғизо ва чорабиниҳои бисёрсоҳавиро дар шаҳри Душанбе баргузор менамояд.
Чорабинии мазкур бахшида шудааст ба пешгирии бемориҳои ғайрисироятӣ, аз қабили бемориҳои дил, саратон, диабети қанд ва бемориҳои музмини роҳи нафас, ки дар Тоҷикистон ва дар саросари минтақаи Аврупоии ТУТ яке аз сабабҳои асосии марг ва маъюбӣ ба ҳисоб меравад. Ин бемориҳо асосан аз ҳисоби одатҳои бад ба монанди истеъмоли тамоку, ғизои носолим, фаъолияти ҷисмонии нокифоя ва истеъмоли нӯшокиҳои спиртӣ ба вуҷуд меоянд ва ҳамаи онҳоро метавон тавассути сиёсати қавӣ ва муҳити солим бартараф кард.
Чорабинии мазкур барои таҳкими ҳамкориҳои байнисоҳавӣ оид ба ғизои солим, намояндагони ҳукумати Ҷумҳурии Тоҷикистон, шарикони байналмилалӣ, ҷомеаи шаҳрвандӣ, академияҳо ва оҷонсиҳои СММ-ро муттаҳид месозад. Иштирокчиёни чорабини аз бахшҳои гугогун мебошанд ба монанди тандурустӣ, кишоварзӣ, молия, маориф ва рушди шаҳр ва ҳамаи онҳо дар ташаккули натиҷаҳои тандурустии кишвар нақши муҳим мебозанд.
"Пешгирии бемориҳои ғайрисироятӣ ҳамкории васеъро талаб мекунад. Ин муколама як қадами муҳим дар самти ташаккули сиёсати ғизо ва тарғиби тарзи ҳаёти солим дар саросари Тоҷикистон мебошад", - қайд кард дар суханронии худ муҳтарам Амирзода Абдулхолиқ Амир, муовини вазири тандурустӣ ва ҳифзи иҷтимоии аҳолии Ҷумҳурии Тоҷикистон.
Чорабинии бисёрсоҳавӣ баҳри ҷамоварии далелҳо ва амал
Муколама дар чаҳорчӯбаи Барномаи муштараки “Тағйир додани низомҳои озуқаворӣ барои ғизои солим” баргузор мегардад, ки ба Барномаи аврупоии ТУТ ва ҳадафи ҲРУ 3.4, яъне коҳиш додани марги бармаҳал аз бемориҳои ғайрисироятӣ то соли 2030 мусоидат мекунад.
Дар давоми ду рӯз иштирокчиён масъалаҳоеро муҳокима мекунанд, ки дар асоси исботу далелҳо таъсис ёфтаанд. Ва аз ҷониби ТУТ ҳамчун "Беҳтарин тавсияҳо" маъруфанд. Масъалан:
· Кам кардани истеъмоли намак дар байни аҳолӣ;
· Бартараф кардани транс-чарбуҳои саноатӣ дар маҳсулоти хӯрокворӣ;
· Андозбандии нӯшокиҳои ширин;
· Маҳдуд кардани фурӯши ғизои носолим ба кӯдакон;
· Пешбурди ғизои солим барои кӯдакон дар мактабҳо.
Дар ҷаласаи мазкур инчунин ҷанбаҳои рафторӣ ва фарҳангӣ омухта мешаванд, то ин, ки амалҳо ба масалаҳои хоси маҳаллӣ мувофиқ бошад ва ба тағирёбии доимии рафтор мусоидат кунад.
Дар натиҷаи ин ҷаласа фаҳмишоти иштирокчиён оиди ислоҳоти низоми озуқаворӣ бештар мегардад ва он метавонад сарбории бемории ғайрисироятиро коҳиш диҳад ва инчунин барои татбиқи тавсияҳои ҷаҳонӣ ҳамкории вазоратро бо шарикон беҳтар мегардонад.
Муколамаи сиёсии мазкур равона карда шудааст ба беҳтар намудани саломатии аҳолии Ҷумҳурии Тоҷикистон, устувор намудани низоми озуқаворӣ ва дарозумрӣ.
Барномаи муштараки "Тағйир додани низоми озуқаворӣ барои беҳтар намудани ғизо" аз ҷониби Фонди Муштараки “ҲРУ” маблағгузорӣ шудааст ва механизми Созмони Милали Муттаҳид барои амали гардонии Ҳадафҳои Рушди Устувор (SDGs) кӯмак хоҳад кард. Ва ин барнома аз ҷониби Ташкилоти озуқаворӣ ва кишоварзӣ (FAO), Хазинаи кудакони СММ (UNICEF), ТУТ (WHO) ва БОҶ (WFP) дар ҳамкорӣ бо Кумитаи амнияти озуқавории назди Ҳукумати Ҷумҳурии Тоҷикистон амалӣ карда мешавад.
Тамос:
Алиева Фируза
Корманди алоқаи дафтари Ташкилоти Умумиҷаҳонии Тандурустӣ дар Тоҷикистон
📧 alievaf@who.int 
Саҳифаҳои иҷтимоӣ мо:
Facebook: facebook.com/WHOTajikistan
Instagram: instagram.com/whotajikistan
Маълумоти бештар:
World Health Organization – Tajikistan
Joint SDG Fund

